भारत सरकार

गृह मंत्रालय
राज्य सभा
अतारांकित प्रश्न संख्या 1025
दिनांक 29.07.2015/ 07 श्रावण, 1937 (शक) को उत्तर के लिए
बच्चों के साथ बलात्कार के मामलों में हो रही निरंतर वृद्धि
1025.   श्री वैष्णव परिडाः
क्या गृह मंत्री यह बताने की कृपा करेंगे कि :
(क) क्या देश के कतिपय राज्यों में बच्चों के साथ बलात्कार के मामलों में लगातार वृद्धि हुई है, यदि हां, तो तत्संबंधी ब्यौरा क्या है;
(ख) क्या दिल्ली के न्यायालयों ने इस खतरे से निपटने के लिए कुछ सुझाव दिये हैं, यदि हां, तो तत्संबंधी ब्यौरा क्या है; और 
(ग) क्या इस खतरे से निपटने में सहायता करने के लिए रेजिडेंट वेलफेयर एसोसिएसन को संबद्ध करने का प्रस्ताव है, यदि हां, तो तत्संबंधी ब्यौरा क्या है?
उत्तर
गृह मंत्रालय में राज्य मंत्री (श्री हरिभाई परथीभाई चौधरी)
(क)ː
राष्ट्रीय अपराध रिकार्ड (एनसीआरबी) द्वारा प्रदत्त सूचना के अनुसार, वर्ष 2012, 2013 और 2014 के दौरान बच्चों के बलात्कार के अंतर्गत क्रमशः कुल 8541, 12363 और 13766 मामले दर्ज किए गए जो बढ़ती हुई प्रवृत्ति को दर्शाते हैं।
(ख)ː
न्यायालय समय-समय पर बच्चों के प्रति अपराध सहित अपराध के विभिन्न पहलुओं के संबंध में निर्देश/सुझाव देते रहे हैं। गृह मंत्रालय राज्य सरकारों और संघ राज्य क्षेत्र प्रशासनों को इस प्रकार के निर्देशों/सुझावों का अनुपालन करने तथा स्वयं की ओर से प्रयास करने के लिए परामर्शी-पत्र जारी करता है। यौन अपराध से बच्चों का संरक्षण अधिनियम, 2013 के संबंध में एक विस्तृत परामर्शी-पत्र जारी किया गया है। यह परामर्शी-पत्र http://mha.nic.in/sites/upload_files/mha/files/cs-070613.pdf पर उपलब्ध है।
(ग)ː   दिल्ली पुलिस की रिपोर्ट के अनुसार, महिलाओं एवं बच्चों की सुरक्षा से संबंधित विभिन्न मुद्दों पर चर्चा करने के लिए जिला स्तर और पुलिस स्टेशन स्तर पर पुलिस प्रशासन के साथ नियमित बैठकें करके रेजीडेन्ट वेलफेयर एशोसिएशनों को सहयोजित किया जा रहा है। इन बैठकों में, बलात्कार संबंधी अपराध को रोकने के लिए महिलाओं और बच्चों की सुरक्षा से संबंधित सुधारात्मक उपायों को साझा किया जाता है। इसके अतिरिक्त, आर डब्ल्यू ए को बच्चों के प्रति अपराध सहित अपराध की रोकथाम हेतु अपने क्षेत्रों में निगरानी रखने और सीसीटीवी स्थापित करने के लिए प्रोत्साहित किया जा रहा है।

